
En il temp suenter la guerra ha la HG COMMERCIALE, curt HG, 
giudì ina prosperitad economica e cumenzà ad expander  
fermamain a partir da la fin dals onns 1950. En il Grischun  
è la HG COMMERCIALE sa domiciliada l'onn 1957.

Contribuziun spezialisada

L'istorgia da la «HG» Grischun

Illustraziun: Deposit a Landquart, 1963

Ils 23 d'avrigl 1957 ha la HG avert ses emprim depo-
sit a la Löserstrasse a Landquart. Bundant sis onns 
pli tard, ils 24 da zercladur 1963, ha ella expandì vina-
vant a Zernez, nua ch'ella ha endrizzà en la staziun 
da la Viafier retica cun l'uschenumnà «depot» sia 
emprima filiala. Quella constellaziun ha tegnì passa 
20 onns.

Pir la segunda mesadad dals onns 1980 hai puspè dà 
moviment en la HG en il Grischun: il deposit a Zernez –  
en sasez nagut auter ch'ina baracca veglia – è vegnì 
disfatg il 1986 e remplazzà cun ina nova halla. Il 1991 
è quella vegnida amplifitgada cun ina segunda halla –  
l'emprima era gia puspè memia pitschna. 

L'onn 1994 ha la HG plinavant surpiglià a Scuol la 
filiala da la Inbatech AG ed il 1999 ha ella avert in 
ulteriur deposit a San Murezzan.

Illustraziun: Deposit a Zernez, 
ils onns 1960

Illustraziun: Hans Tinner ha manà blers  
onns ils deposits a Landquart e Zernez  
(fotografia da l'onn 1974)

Ils proxims onns èn puspè stads pli quiets. Il 2011 
han ins installà a Landquart ina nova «exposiziun da 
plattas». Suenter è la HG però crudada en in lev sien, 
e quai betg mo en il Grischun. L'entrada en uffizi dal 
CEO actual, il Grischun Martin Tobler, l'onn 2019 ha 
puspè dà nov schlantsch a la HG:

Il 2020 è vegnida serrada la filiala a San Murezzan e 
transferida a Samedan. Plinavant han ins avert la fin 
da l'atun 2023 in'exposiziun per cuvridas da paraid e 
da palantschieu en il quartier da chasas novas Trist a 
Cuira. La fin da quest atun po vegnir festivada mede- 
mamain a Cuira l'inauguraziun da l'edifizi nov a la 
Pulvermühlestrasse.

Il zercladur 2024 han las spezialistas ed ils speziali- 
sts da construcziun grischuns pudì sa legrar da 
l'ecziun da lur collega Gian-Luca Lardi – ch'è gia
pre-sident central da la Societad svizra dals 
impressarisconstructurs – sco nov president dal 
cussegl admi-nistrativ da la HGC.

Remartga: La HGC engrazia a l'anteriur commember 
dal cader Armin Dürst (naschì il 1941, lavurà per la 
HG dal 1986 fin il 2003) per ses agid da scriver que- 
sta curta cronica.

Illustraziun: Deposit a Landquart, 1974

Illustraziun: Amplificaziun dal deposit a Landquart, 1980

Illustraziun: Deposit a Zernez, 1982

Illustraziun: Exposiziun da  
plattas a Landquart, entschatta  
dals onns 1970

Robert Heeb, cura avais Vus cumenzà a lavurar 
tar la HGC e tgeninas èn stadas Vossas sfidas?
Jau hai entschet tar la HGC la fin dal 2017. La con-
strucziun nova ha cumenzà ad esser in tema il 2019, 
cura che noss CEO Martin Tobler ha supplitgà mai 
d'organisar ina sesida da direcziun a Cuira. A que-
sta sesida hai jau dastgà represchentar il Grischun 
e mussar co che nus sco HGC pudessan sviluppar 
vinavant la regiun. 

E tge è stà il resultat?
Jau aveva gia in temp il giavisch da revalitar e 
modernisar il deposit a Cuira. En pli hai jau vulì 
concentrar nossas forzas qua al lieu e reunir las 
duas administraziuns da Cuira e Landquart en in 
edifizi nov che cumpiglia er in tract da biros. Per 
construir l'edifizi nov senza bloccar cumplainamain 
l'entir manaschi regular hai jau proponì da separar 
la butia e l'exposiziun dal sortiment da curtin da 
l'edifizi principal e da construir quellas duas parts 
directamain dasper la via d'access. Anc il medem 
onn hai jau survegnì glisch verda per construir la 
butia e curt pli tard era per l'exposiziun dal sorti-
ment da curtin. Tuttas duas parts avain nus pudì 
inaugurar il settember 2022. 

E co èsi ì vinavant suenter?
Cun questas investiziuns avain nus mess la basa per 
surbajegiar la parcella davosvart. La finamira princi-
pala da nossa construcziun nova a Cuira è stada da 
concentrar nossa cumpetenza professiunala en in 
lieu e d'amplifitgar cleramain noss sortiment per ils 
secturs construcziun a sitg, construcziun en lain e 
material da construcziun. Plinavant ans èsi stà fitg a 
cor da pudair servir optimalmain nossa clientella da 
tut ils secturs da construcziun.

Èsi reussì a Vus da cuntanscher tut las finamiras?
Gea, sa chapescha. Nus dain gas cumplain!

Tge signifitga quai?
Nus lavurain durant in temp pli lung parallelamain vi da 
dus projects gronds: primo vi da la construcziun nova 
en il Trist 2, nua che nus avain pudì inaugurar l'october 
nossa nova exposiziun vasta da cuvridas da paraid e 
da palantschieu. E secundo vi da noss edifizi nov per 
material da construcziun en la Pulvermühlestrasse.
 
L'entschatta da l'onn avain nus festivà l'emprima badi-
gliada en la Pulvermühlestrasse. Avant paucs dis avain 
nus gia pudì festivar la ventschida da noss nov edifizi 
principal che cumpiglia in nov deposit – ina bellezza 
construcziun en lain imposanta – ed il tract da l'admi-
nistraziun futur. Gea, tar nus gira bler.

Intervista cun 

Robert «Röbi» Heeb

Robert «Röbi» Heeb, naschì il 1972, è dapi la fin dal 2017 tar la HG COMMERCIALE e 
maina ils deposits a Cuira e Landquart, la regiun Grischun ed il deposit a Nieder- 
urnen. Grazia a sia experientscha da blers onns en il commerzi d'atschal enconu-
scha el numerus impressaris en il Grischun e sa qua tras era tge ch'els basegnan  
e giavischan d'ina fatschenta da material da construcziun effizienta e faira.

Vi da sia lavur al plascha il contact persunal cun la clientella. Plinavant al stat a 
cor l'enragischaziun regiunala. Perquai ha el tant pli plaschair che la HGC (e damai 
er el) ha ina soluziun per mintga problem da construcziun e la po era porscher. Röbi 
Heeb è maridà e viva a Trimmis. En ses temp liber va el gugent cun la moto ed el 
ama il sid, cunzunt la Toscana, betg il davos pervia da las tratgas deliziusas ed ils 
vins grondius.

Tgenina è stada la pli gronda sfida?
Per nus èsi stà fitg impurtant da cuntinuar cun la 
lavur da mintgadi, malgrà tut questas novaziuns. 
Per l'exposiziun da cuvridas da paraid e da palant-
schieu è quai stà nunproblematic, cunquai che nus 
n'avevan avant gea anc betg ina tala a Cuira e nossa 
clientella è gia adina ida a Landquart. 

Tar il deposit da retratga a Cuira è quai stà respecti-
vamain è quai anc adina in zic pli difficil. Per pudair 
mantegnair il manaschi avain nus endrizzà dasper 
l'anteriur deposit da retratga ina gronda tenda, en la 
quala nus cuntinuain cun la lavur da mintgadi, ans 
laschond disturbar uschè pauc sco pussaivel da las 
lavurs da construcziun.

Co ston ins s'imaginar quai concretamain?
Per pudair servir nossa clientella en questa situa-
ziun provisorica a moda uschè optimala sco pus-
saivel avain nus organisà in manaschi da shuttle 
che furnescha al deposit a Cuira duas giadas a di (la 
damaun ed il suentermezdi) material da construc-
ziun da Landquart. In avantatg è era stà da dischlo-
car la butia, ch'è gea il lieu da contact per la clien-
tella, gia l'entschatta davant dasper la via d'access. 
Uschia po nossa clientella passar da tut temp senza 
difficultads. 

Avant paucs dis avais Vus festivà la ventschida da 
la construcziun nova. Tgi è tut stà da la partida?
Ozendi na fan ins per bler betg pli per mintga con-
strucziun ina festa da ventschida. Cun nossa festa 
avain nus vulì engraziar a las interpresas regiuna-
las ch'èn s'engaschadas per nus ed han lavurà per 
nus. Il resun suenter l'occurrenza è stà fitg bun. Var 
90 persunas èn vegnidas. Tuttas han gì plaschair ed 
han giudì la festa.  

Suenter la ventschida è avant la finiziun.
Co vai vinavant?
Uss entschaiva la fasa finala. Proximamain cumen-
zain nus cun las construcziuns internas dal deposit 
e l'infrastructura. Per il mument lavurain nus cun 
tutta forza vi da la cumposiziun e l'amplificaziun 
dal sortiment. Ultra da quai han cumenzà las lavurs 
finalas vi da l'edifizi dals biros che nus vulain sil-
suenter endrizzar e duvrar uschè spert sco pus-
saivel. Cura che nus essan pronts, fa il rest da l'ad-
ministraziun midada. A Landquart vegnin nus en 
l'avegnir ad avair ina butia ed il center logistic. 

Illustraziun: Ventschida Pulvermühlestrasse Cuira

Cura èsi planisà da sa chasar en il nov edifizi 
e d'inaugurar il nov deposit da retratga?
L'avertura uffiziala è planisada per la fin d'october. 
A partir dal november duess il manaschi esser pus-
saivel senza disturbis, quai vul dir senza canera da 
construcziun mulestusa. 

Èsi previs da far ina festa d'inauguraziun?
Gea, ma mo ina festina per giasts envidads. Suen-
ter beneventain nus nossa clientella successivamain, 
cura ch'ella vegn speravia. Vus pudais As legrar!

Co vesa ora la purschida futura?
Nossa maxima è da concepir la construcziun per 
nossa clientella a moda uschè simpla ed effizienta 
sco pussaivel. Nossa construcziun nova è in grond 
pass enavant e porta numerusas meglieraziuns. En 
emprima lingia è tut pli nov, pli grond, pli survesai-
vel e pli pratic. 

Plinavant vegn l'experientscha da cumpra meglie-
rada: grazia ad in servetsch d'affittaziun d'utensils 
spezials sco quai ch'el è gia sa cumprovà fitg bain en 
autras filialas da la HGC. Cun noss servetsch online 
«Click & Collect» dain nus da nov la pussaivladad 
da far preempustaziuns, uschia ch'il temp da spetga 
sa reducescha marcantamain, cura ch'ins va per la 
rauba. 

Illustraziun: Exposiziun dal sortiment  
da curtin a la Pulvermühlestrasse

Tge vegn suenter l'inauguraziun?
Cun excepziun dals avantatgs che jau hai gia men-
ziunà na datti per nossa clientella naginas midadas. 
Da nov vegnin nus ad avair mo in post da contact per 
la clientella, ma ils deposits da retratga restan nati-
ralmain ils medems sco fin qua. Nus ans stentain 
vinavant dad esser uschè damanaivel da la clienta 
resp. dal client e ses plazzal sco pussaivel. En ina 
regiun geograficamain e topograficamain uschè 
pretensiusa sco il Grischun è quai pli difficil ch'in-
sanua auter. Perquai èsi tant pli impurtant da man-
tegnair e tgirar il contact cun nossa clientella – tant 
a maun da nossas prestaziuns sco er en il discurs 
persunal. 

Essas Vus er in zichel losch da quai che 
la HGC ha cuntanschì?
Gea, jau sun fitg losch da quai che nus avain cun-
tanschì. Ed era da mia squadra che contribuescha 
di per di cun ses engaschi cumplain al bainstar da 
nossa clientella e da la HGC. Nus ans legrain fitg sin 
la construcziun nova. Ma nus ans legrain anc bler 
pli fitg sin il november, cura che nus pudain puspè 
esser qua per nossa clientella cun tutta forza. Cun 
questa chaschun vuless jau er engraziar fitg a nossa 
clientella per la gronda chapientscha durant la fasa 
da construcziun.
 

Datti anc insatge spezial che Vus
vulessas menziunar qua? 
Jau ma lubesch da far attent qua a nossa butia 
online. En quella offra la HGC oz var 40'000 pro-
ducts da construcziun. Las cundiziuns dal material 
èn adina las pli actualas. Plinavant po la clienta u il 
client da tuttas uras prender invista da sias glistas 
da plazzal, da ses scrits da furniziun e da ses quints 
ed ha uschia access en temp real a tut las datas rele-
vantas. Quai è natiralmain ina buna chaussa per 
nossa clientella.

Ultra da quai vuless jau menziunar che nus essan 
ina partenaria da la societad d'impressaris locala. 
Perquai ma legrel jau da tradir gia oz che nus pudain 
l'auter onn puspè realisar tar nus sco usità il par-
cours da segirtad che ha lieu mintg'auter onn.

Per finir vuless jau en il num da l'entira HGC engra-
ziar da cor a nossa clientella per sia confidenza. Mo 
grazia a sia fidaivladad èsi pussaivel per nus d'in-
vestir en l'avegnir da nossa regiun e da l'economia 
da construcziun grischuna.

Illustraziun: Deposit a Samedan, 2024

Intervista cun

Martin Tobler, CEO da la HG COMMERCIALE

Martin Tobler, il 2024 è in onn tut spezial per la HGC. Tge datti da festivar?
Nus festivain il giubileum da 125 onns da la HGC e guardain loschs enavos sin nossa 
lunga istorgia. La fin da matg 1899 han diesch impressaris turitgais dà l'entschatta 
cun fundar la societad «Baumaterialienfabrik Giesshübel» e cumprar anc il medem 
di ina fabrica da cement en il quartier industrial turitgais Giesshübel. Suenter l'em- 
prim onn in pau difficil e pliras midadas en la suprastanza han ins spert chattà la 
via da success. Ulteriuras interpresas da construcziun èn daventadas commem- 
bras da la giuvna societad ch'è sa numnada a partir dal 1905 uffizialmain 
Handelsgenossenschaft des Schweizerischen Baumeisterverbands. Igl èn suandads 
quatter decennis cun blers ups e paucs downs, cunzunt durant las duas guerras 
mundialas. Dentant èn las svieutas creschidas, malgrà las circumstanzas 
difficilas. Suenter la Segunda Guerra mundiala è il basegn da cumpensaziun en il 
sectur da construcziun stà immens. Las svieutas èn per uschè da dir explodidas e 
la HGC è vegnida pur- tada d'ina economia da construcziun svizra prosperanta e 
da fin 4000 interpresas da construcziun ch'èn s'associadas ad ella sco societarias 
cooperativas. Uschia è la HGC daventada, malgrà ch'ella na produciva gia daditg 
betg pli sezza material da construcziun, tras il commerzi da material da 
construcziun ina pitga impurtanta da l'economia da construcziun svizra.

Illustraziun: L'emprima filiala da la HG a Turitg Giesshübel 

Illustraziun: Glista d'inventari 
dals onns 1899/1900

Sche Vus guardais enavos sin l'entira istorgia 
da la HGC, tgenins èn stads per Vus ils terms 
impurtants en il svilup da l'interpresa?
La forza innovativa e las visiuns d'interpresa da noss 
fundaturs fan gronda impressiun a mai. Impurtant 
è er adina stada la vischinanza al martgà: las com-
membras, pia las possessuras da la HGC, èn stadas 
ed èn anc adina interpresas pitschnas e pli gron-
das da la branscha da construcziun. En il decurs 
da mo in tschientaner han ins vis e supportà da 
cuminanza e cun success duas guerras mundialas e 
trais revoluziuns en il sectur da construcziun, num-
nadamain la producziun industriala da material da 
construcziun, l'access a novas pussaivladads gra-
zia a construcziuns en atschal sco er il success dal 
betun armà. Medemamain d'impurtanza per il suc-
cess da la HGC è stada sia gronda attaschadadad 
sur blers decennis a l'industria (chemica) da con-
strucziun. Betg emblidar na vuless jau en quel con-
nex l'expansiun en ulteriurs segments da la bran-
scha sco la mantellada d'edifizis, la construcziun 
en lain e la concepziun d'interiurs.  

Tgenins èn Voss highlights persunals dapi che Vus 
faschais part da la direcziun da la HGC?
Jau sun vegnì tar la HGC l'onn 2018, l'emprim sco 
directur da la vendita e dapi la fin dal 2019 sun jau 
CEO. En quel temp avain nus elavurà ina nova stra-
tegia e realisà ina retscha da projects pli gronds, 
sco per il mument gist il «Skylab4», la midada da 
noss sistem da gestiun actual da SAP ad in pro-
duct dal tuttafatg nov. Ina lavuruna. Nus avain era 
prendì en mira da renovar nossas filialas e d'ampli-
fitgar e d'optimar noss sortiment existent. Plinavant 
essan nus vi d'emplenir las «surfatschas alvas» sin 
la charta geografica, nua che nus essan anc pauc 
preschents. Nossa clera finamira è da daventar e 
dad era restar a lunga vista il numer 1 en il commerzi 
da material da construcziun svizzer. Co che quai 
funcziuna savain nus gea da noss collegas che han 
manà la HGC ils ultims 125 onns là, nua ch'ella è oz.

 

La situaziun sin il martgà svizzer è sa midada. 
Oz va in vent pli criv sin ils plazzals svizzers e tras 
ils martgads da construcziun. Co vai cun la HGC 
en quest ambient?
En general vai bain cun nus. Malgrà ch'ils pretschs 
dal material da construcziun èn sa sbassads ed il 
volumen en il sectur da construcziun è sa sminuì, 
avain nus praticamain pudì egualisar la svieuta fitg 
buna da l'onn 2022 e la posiziun sin il martgà 
n'a vain nus betg mo pudì defender, mabain 
schizunt meglierar. Tut en tut essan nus vegnids 
a strada bain cun l'onn 2023 ch'è stà pretensius 
per l'eco- nomia da construcziun svizra ed avain 
concludì el cun in pitschen plus. In agid per nus è 
segir stada la clera strategia che nus persequitain 
gia dapi in temp e las grondas investiziuns che nus 
faschain en nossa interpresa. Gist en fasas sco 
quella che nus avain uss èn talas investiziuns en 
l'agen avegnir indispen- sablas, ellas gidan 
l'interpresa numnadamain da sa posiziunar bain 
per ils proxims onns.

Illustraziun: Il cussegl 
administrativ il 1974

Nus bandunain il preschent e guardain en 
l'avegnir da la HGC. Tge projects pli gronds 
spetgan il proxim temp?
Nus giudain anc in zichel las regurdientschas da la 
gronda festa da giubileum che nus avain pudì festi-
var ensemen cun noss partenaris ed amis da l'eco-
nomia da construcziun svizra e noss entir team. En 
connex cun l'avegnir da nossa interpresa pens jau 
a nossa nova structura che nossas commembras 
e noss commembers han approvà a chaschun da 
la radunanza generala dal november passà. Quella 
vegn a dar a nus sco societad cooperativa in zic 
dapli spazi d'agir en l'avegnir. E sco ditg vegnin nus 
ad amplifitgar e modernisar nossa rait da distribu-
ziun ed a far avanzar la digitalisaziun.

E co vesais Vus il svilup futur en il sectur da 
construcziun svizzer? Stuain nus quintar cun 
in pegiurament u èn las turbulenzas actualas 
mo temporaras?
Jau na prognostitgesch betg gugent l'avegnir. Jau 
pens però che nus vegnian anc in temp ad esser 
occupads cun la mancanza da forzas da lavur e da 
persunal qualifitgà, gist er en consequenza da nume-
rus pensiunaments da la generaziun dals babyboo-
mers. Noss futur vegn plinavant influenzà adina pli 
fitg da las midadas tecnologicas sco per exempel 
BIM, la robotica u l'intelligenza artifiziala. Er il pro-
blem ecologic vegn ad occupar nus vinavant e pli 
ferm che fin ussa.

Illustraziun: Il vast sortiment da la HGC en sia butia online.

Martin Tobler, vulais Vus anc menziunar insatge 
che nus n'avain anc betg tematisà en il discurs?
Gea, duas chaussas: per ch'ina interpresa possia 
avair success dovra ella in bun team ch'è cuntent. 
Perquai essan mes collegas da la direcziun ed jau leds 
che l'enquista da persunal che nus avain fatg per l'em-
prima giada l'atun passà cumprova in fitg grond sen-
timent d'appartegnientscha ed ina valur da recuman-
daziun sensaziunala. L'enquista ha era mussà a nus, 
nua che nus avain anc potenzial d'ans meglierar. Ma 
che nus cuntanschessan al Swiss Emploiader Award 
gist il sisavel plaz da bunamain 50 interpresas exami-
nadas en nossa categoria n'avessan nus betg spetgà. 

Actualmain avain nus era grond plaschair da noss 
servetsch d'affittaziun. La HGC è enconuschenta per 
vender products. I na fa però betg adina senn da cum-
prar utensils, cunzunt sch'els èn chars e vegnan en 
funcziun mo darar. En la Svizra tudestga avain nus 
perquai cumenzà a dar a fit utensils spezials. La pur-
schida ha gì uschè grond success che nus l'extendain 
da nov sin la Svizra franzosa. In success sumegliant 
ha noss nov servetsch da plazzal. Quel cumpiglia 
in container cun material da diever che nus furnin 
directamain sin il plazzal da nossa clientella. Cun-
quai che nus emplenin d'in cuntin il container, spar-
gna l'impressari la via ed il temp da vegnir en noss 
deposit da retratga. Il resun davart questa nova pur-
schida è sensaziunal. 

Illustraziun: Il nov deposit da retratga a Cuira vegn a sumegliar  
la construcziun nova terminada avant in onn a Thun.

